
ਖਤਰੀ ਮਹਾਜਨ ਐਂ ਲੁਟ ਲੈਂਦੇ 

ਦਿਨ ਤੀਆਂ ਦੇ ਆ ਗੇ 

ਜਾਹ ਨੀ ਕੁੜੀਏ ਪੱਤਾ ਤੋੜ ਲਿਆ 

ਹੱਥ ਨਾ ਪੱਤੇ ਨੂੰ ਜਾਵੇ 

ਮਾਰ ਟੱਪੂਸੀ ਪੱਤਾ ਤੋੜ ਲਿਆ 

ਬਹਿਗੀ ਟੰਗ ਤੁੜਾ ਕੇ 

ਬਾਗ ਦਾ ਫੁੱਲ ਬਣਗੀ-

ਮਹਿੰਦੀ ਹੱਥਾਂ ਨੂੰ ਲਾ ਕੇ
80
ਗੁਲਾਬ ਦਾ ਫੁੱਲ

ਤਿੰਨ ਦਿਨਾਂ ਦੀ ਤਿੰਨ ਪਾ ਮੱਖਣੀ 

ਖਾ ਗਿਆ ਟੁੱਕ ਤੇ ਧਰ ਕੇ 

ਲੋਂਂਕੀ ਕਹਿੰਦੇ ਮਾੜਾ ਮਾੜਾ 

ਮੈਂ ਦੇਖਿਆ ਸੀ ਮਰ ਕੇ 

ਫੁੱਲਾ ਵੇ ਗੁਲਾਬ ਦਿਆ-

ਆ ਜਾ ਨਦੀ ਵਿੱਚ ਤਰ ਕੇ
81
ਮੂੰਗੀ ਦਾ ਬੂਟਾ

ਉੱਚੇ ਟਿੱਬੇ ਇੱਕ ਮੂੰਗੀ ਦਾ ਬੂਟਾ 

ਉਹਨੂੰ ਲੱਗੀਆਂ ਢਾਈ ਟਾਂਟਾਂ 

ਕਰਾਦੇ ਨੀ ਮਾਏਂ ਜੜੁੱਤ ਬਾਂਕਾਂ
82
ਬਾਜਰਾ ਮੂੰਗੀ

ਬਾਜਰਾ ਤਾਂ ਸਾਡਾ ਹੋ ਗਿਆ ਚਾਬੂ 

ਮੂੰਗੀ ਆਉਂਦੀ ਫਲਦੀ 

ਪਹਿਣ-ਪੱਚਰ ਕੇ ਆਈ ਖੇਤ ਵਿੱਚ 

ਠੁਮਕ ਠੁਮਕ ਪੱਬ ਧਰਦੀ 

ਸਿੱਟੇ ਡੁੰਗੇ, ਬੂਟੇ ਭੰਨੇ 

ਦਿਓਰ ਤੋਂ ਮੂਲ ਨਾ ਡਰਦੀ 

ਸਿਫਤਾਂ ਰਾਂਝੇ ਦੀਆਂ-

ਬੈਠ ਮਨ੍ਹੇ ਤੇ ਕਰਦੀ

